
«Հայաստանի Հանրապետության  կառավարության 2022 թվականի մարտի  3-ի N 276-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ արդարադատության նախարարություն
	13.09.2022թ.

	
	N /27.4/40300-2022

	1. Նախագծի 1-ին կետի 4-րդ ենթակետի համաձայն՝ Հավելվածի 7-րդ կետում «3» թիվը փոխարինվում է «6» թվով, որով առաջարկվում է երկարաձգել շենքեր-շինությունների դեպքում ճարտարապետաշինարարական նախագծի և նախահաշվի ներկայացման ժամկետը՝ թույլատրելի 3 ամսվա փոխարեն սահմանելով 6 ամիս՝ հաշվի առնելով ծրագրի իրականացման ընթացքում առաջացած խնդիրները, մասնավորապես՝ նշված փաստաթղթերի կազմման և ներկայացման համար պահանջվող առավել երկար ժամանակահատվածը։ Միևնույն ժամանակ՝ Հայաստանի Հանրապետության կառավարության 2022 թվականի մարտի 3-ի N 276-Լ որոշման Հավելվածի 8-րդ կետով սահմանված է, որ 7-րդ կետում նշված ճարտարապետաշինարարական նախագիծը և նախահաշիվը պայմանագիրը կնքելուց հետո 3 ամսվա ընթացքում չներկայացնելու դեպքում՝ պայմանագիրը համարվում է լուծված։ 
	Հաշվի առնելով վերոգրյալը՝ գտնում ենք, որ հակասությունից խուսափելու նպատակով հարկավոր է խմբագրել նաև Հայաստանի Հանրապետության կառավարության 2022 թվականի մարտի 3-ի N 276-Լ որոշման Հավելվածի 8-րդ կետը՝ «3» թիվը «6» թվով փոխարինելով: 
	Ընդունվել է։

	2. Նախագծի 2-րդ կետի համաձայն՝ սույն որոշման 1-ին կետի 4-րդ ենթակետի դրույթը տարածվում է 2022 թվականի մարտի 5-ից հետո ծագած հարաբերությունների վրա։   
Այս առումով գտնում ենք, որ Նախագծին կից ներկայացված հիմնավորումը լրացուցիչ խմբագրման կարիք ունի, քանի որ բացակայում են վերոնշյալ դրույթի ընդունման անհրաժեշտությանը և նպատակահարմարությանը առնչվող հիմնավորումներ:
	Ընդունվել է։










	2. ՀՀ տարածքային կառավարման և ենթակառուցվածքների նախարարություն 

	14.09.2022թ.

	
	N  ԳՍ/15.3/24489-2022

	Առաջարկություններ չկան։
	

	3. ՀՀ ֆինանսների նախարարություն 
	15.09.2022թ.

	
	N 01/8-1/16130-2022

		Նախագծով Ծրագրի 7-րդ կետում առաջարկվող փոփոխությամբ նախատեսվում է շենքեր-շինությունների դեպքում ճարտարապետաշինարարական նախագծի և նախահաշվի ներկայացման ժամկետը պայմանագիրը կնքելուց հետո նախատեսված 3 ամսվա փոխարեն սահմանել 6 ամիս, որի կապակցությամբ անհրաժեշտ է համապատասխան փոփոխություն կատարել նաև Ծրագրի 8-րդ կետում՝ պայմանագիրը լուծելու վերաբերյալ պայմանում:
	Ընդունվել է։





